
				এই পাতাটির মুদ্রণ সংশোধন করা প্রয়োজন। 
জার্মানি সম্পর্কে একটি কথা SNS
বলে পোলাণ্ডের খ্যাতি ছিল এবং নিৰ্ভীক যোদ্ধা বলেও পোলদের সুনাম ছিল।
রণকৌশলের দিক থেকে পোলাণ্ডের আসন্ন আক্রমণের পরিপ্রেক্ষিতে চেকোস্লোভাকিয়াকে দখল করে নেওয়া প্রয়োজন ছিল। পোল্যাণ্ড অধিকার, অন্ততপক্ষে পোলিশ করিডর অধিকার, জার্মানির প্রধান অংশের সঙ্গে পূর্ব প্রশিয়ার যোগ বজায় রাখবার জন্য দরকার ছিল। অস্ট্রিয়া, ডানসিগ, মেমেললাণ্ড দখলও বোঝা যায়। অন্যান্য কারণ ছাড়াও জাতি ও বর্ণগত কারণ তার অন্যতম কারণ ছিল। কিন্তু স্কাণ্ডিনেভিয়া সম্পর্কে কী বলা যায় ?
ডেনমার্ক এবং নরওয়ের মত ছোট ছোট স্কাণ্ডিনেভিয়ান দেশগুলি কখনই শক্তিশালী জার্মানির কাছে বিপদের কারণ হয়নি। তাহলে জার্মানি কেন তাদের আঞ্চলিক অখণ্ডতাকে অমান্য করল ? আপাতদৃষ্ট মনে হয় এর কারণ, নরওয়ের উপকূলবর্তী নৌ-এলাকায় গ্রেট ব্রিটেন মাইন পেতেছিল এবং জার্মানি তার প্রতিশোধ নিতে এই
কাজ করেছে ।
কিন্তু এই উত্তর যথেষ্ট নয়। নরওয়ের উপকূলবর্তী এলাকায় মাইন পাতার জন্য ব্রিটেন যদি দায়ী হয়ে থাকে তার উপর। প্ৰতিশোধ নিতে হলে, জার্মানির তাকেই কঠিন আঘাত করা উচিত ছিল । তার বদলে সে ডেনমার্ক ও নরওয়েকে আঘাত করল কেন ?
যেহেতু জার্মানির বিশ্বাস করার কারণ ছিল, গ্রেটব্রিটেনের মতলব ছিল ডেনমার্ক ও নরওয়েকে দখল করে নেওয়া-ঠিক যেমন প্ৰথম মহাযুদ্ধের সময় গ্রেটব্রিটেন গ্রীসের সালোনিকা দখল করে নিয়েছিল। সেইজন্য জার্মানি তার শক্রির মতলব বুঝে আগেভাগে স্কাণ্ডিনেভিয়ার দেশগুলি দখল করে নিল । অধিকতর গতিবেগ ও দ্রুত সঞ্চালনের দরুন, জার্মানি ব্রিটেনের আগে তা করতে পেয়েছে । ডেনমার্ক দখল হল যেন হাওয়া খেতে যাওয়া, আর নরওয়ে দখল যেন আনন্দ বিহার। পুঙ্খানুপুঙ্খ পরিকল্পনা ও প্ৰস্তুতির ফলে বিদ্যুৎগতিতে এত সব সম্পন্ন করা সম্ভব হয়েছে।

				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








